ՀԻՄՆԱՎՈՐՈՒՄ
«ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
ՀՀ արդարադատության նախարարությունը թիվ /08.1/47942-2023 գրությամբ դիմել է ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե) հայտնելով, որ հաշվի առնելով, որ քաղաք Երևան, Արաբկիր Կոմիտասի պողոտա 49/3 հասցեում գտնվող շենքը և դրա օգտագործման ու սպասարկման համար հատկացված հողամասը նախատեսվում է մրցույթով  օտարել և  վերոնշյալ տարածքում տեղակայված է ՀՀ արդարադատության նախարարության իրավաբանական անձանց պետական ռեգիստրի գործակալությունը (այսուհետ՝ Գործակալություն), քննարկել քաղաք Երևան Բյուզանդ 1/3 հասցեում գտնվող վարչական շենքից Կոմիտեին ամրացված 1201.7 քառ. մետր ընդհանուր մակերեսով տարածքը՝ վերջինիս տեղակայման նպատակով ՀՀ արդարադատության նախարարությանն ամրացնելու հարցը:
Հաշվի առնելով, որ Գործակալությունը ամենօրյա ռեժիմով ծառայություններ է մատուցում ֆիզիկական և իրավաբանական անձանց, կարևոր է ապահովել վերջինիս գործունեության անընդհատությունը, ուստի հաշվի առնելով մի շարք հանգամանքներ անհրաժեշտ է բոլոր չափանիշններին համապատասխանող տարածք, որը  պետք է տեղակայված լինի մատչելի վայրում՝ գործակալության ծառայություններից օգտվող ՀՀ քաղաքացիներին, օտարերկրյա ներդրողներին, պատշաճ կերպով սպասարկելու համար։
Ելնելով վերոգրյալից Կոմիտեն մշակել է «Անշարժ գույք հետ վերցնելու և ամրացնելու մասին»  ՀՀ կառավարության որոշման նախագիծը, որով առաջարկվում է․
[bookmark: _Hlk161237844]- պետական սեփականություն հանդիսացող քաղաք Երևան, Բուզանդի 1/3  հասցեում գտնվող 1201.7 քառ. մետր մակերեսով տարածքը հետ վերցնել Կոմիտեից և ամրացնել ՀՀ արդարադատության նախարարությանը:
[bookmark: _Hlk161238050][bookmark: _Hlk161237687]- պետական սեփականություն հանդիսացող Երևան քաղաքի Կոմիտասի 49/3 շենքի 1-ին հարկից` 227 քառ. մետր, 8-րդ հարկից` 430 քառ. մետր և 9-րդ հարկից` 430 քառ. մետր մակերեսով տարածքները հետ վերցնել Հայաստանի Հանրապետության արդարադատության նախարարությունից և ամրացնել Հայաստանի Հանրապետության էկոնոմիկայի նախարարությանը։
«Անշարժ գույք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից. մասնավորապես՝ սահմանվելու է պետության գործառույթների իրականացման համար անհրաժեշտ օտարման ոչ ենթակա անշարժ գույքի կազմը և նախընտրելի կառուցվածքը:

